АЙМГИЙН ИТХ-ЫН ТЭРГҮҮЛЭГЧИД, АЖЛЫН АЛБАНААС
2018 ОНЫ 8-Р САРД ХИЙЖ ГҮЙЦЭТГЭСЭН АЖЛЫН МЭДЭЭ    
                 
2018.08.31.                                                                                                        Зуунмод.
Аймгийн ИТХ-ын Ажлын албанаас 8 дугаар  сард зохион байгуулалтын дараахь асуудлуудыг авч хэрэгжүүлж шийдвэрлэлээ.
2018  оны 8-р сарын 2-3 –ны өдрүүдэд Зүүн хойд Азийн хурлын дарга нарын 9 дэх удаагийн форум Төв аймагт зохион байгуулагдлаа.
Зүүн хойд азийн орон нутгийн иргэдийн төлөөлөгчдийн хурлын хамтын нөхөрлөлийн үндэс суурийг 2009 оноос эхлэн тавьж  бүс нутгийн хөгжлийг бий болгох зорилгоор олон улсын форумыг гишүүн мужууд ээлж дараалан зохион байгуулж ирсэн бөгөөд 2017 онд Япон улсын Акита мужид зохион байгуулагдсан 8 дахь удаагийн форумаас “Соёлын өвийг хамгаалах, сурталчилахад хурлын байгууллагын үүрэг оролцоо, харилцаа хамтын ажиллагаа” сэдэвт форумын 9 дэх удаагийн үйл ажиллагааг Монгол улс Төв аймагт зохион байгуулахаар шийдвэрлэсэн бөгөөд Төв аймгийн ИТХ, Ажлын алба, аймгийн ЗДТГ хариуцан зохион байгууллаа.
Монгол орон түүх соёлын арвин их өв, баялагтай бөгөөд тэдгээрийг хадгалж хамгаалах талаар томоохон ажлуудыг хийсээр ирсэн. Үндэсний соёлын бодлогын чухал асуудал бол түүх соёлын хосгүй үнэт дурсгалыг нээн илрүүлэх, соёлын өвийн хадгалалт хамгаалалт, уламжлалт соёлыг сурталчлан таниулах цогц үйл ажиллагаа юм. Иймээс бүс нутгийн хөгжил цэцэглэлт, соёлын өвийг хамгаалах, сурталчилах зорилго бүхий “Соёлын өвийг хамгаалах, сурталчилахад Хурлын байгууллагын үүрэг оролцоо, харилцаа хамтын ажиллагаа” сэдвээр зохион байгуулагдсан юм.
Тус форумд Япон улсын Акита, Нигата муж болон Изүмисано хотын ИТХ,  БНСУ-ын Чүнчоннам, Кангвон мужийн ИТХ, ОХУ-ын Хабаровск муж, Приморын хязгаарын ИТХ, БНХАУ-ын Жилинь, Янбянь мужийн ИТХ болон Төв аймгийн ИТХ-ын төлөөлөгчид, Монгол улсын Их хурлын Тамгын газар, Гадаад харилцааны  яам, БСШУЯамны төлөөлөл, Засаг даргын Тамгын газар, манай аймагтай хил залгаа оршдог аймгууд болон төвийн бүсийн аймгуудын ИТХ-ын дарга нар оролцсон юм. 	Форумыг зохион байгуулснаар Зүүн хойд Азийн бүс нутгийн гишүүн орнуудын соёлын өвийг хамгаалахад Нутгийн өөрөө удирдах байгууллагуудын хамтын ажиллагааны үндэс суурь тавигдах, түүх соёлын үнэт дурсгалаа “Дэлхийн өвийн жагсаалт”-д бүртгүүлэх боломж бүрдэх юм.
Нээлтийн үеэр Аймгийн ИТХ-н дарга Ц.Энхбат хэлсэн үгэндээ: “Манай улс 1990 оноос дэлхий дахинд нээлттэй болж, олон улсын конвенциудад нэгдэн орсон нь соёлын өвийг хамгаалах болон түүний эрх зүйн орчинг бүрдүүлэхэд эргэлт болж, түүх соёлын үнэт дурсгалаа “Дэлхийн өвийн жагсаалт”-д бүртгүүлэх тэдгээрийг хадгалж хамгаалах сэргээн засварлахад мэргэжилтний болоод хөрөнгийн талаар олон улсын байгууллагын дэмжлэг туслалцааг авах таатай боломж нээгдсэн” хэмээн онцоллоо.
Өнөөдрийн байдлаар Төв аймгийн нутаг дэвсгэр дээрх түүх соёлын дурсгалаас улсын хамгаалалтад 15, аймгийн хамгаалалтад 6, орон нутаг, сумын хамгаалалтад 94 түүх соёлын үл хөдлөх дурсгал байна. Монгол улсын Засгийн газраас “Хүн төрөлхтний биет бус соё¬лын өвийн төлөөллийн жаг¬саалт”-д долоон өв бүртгэгдсэн байдаг бөгөөд ЮНЕСКО-ийн Дэлхийн өвийн жагсаалтад соёлын өвөөр 3, байгалийн өвөөр 2, Соёлын биет бус өвийн Төлөөллийн жагсаалтад 7, Яаралтай хамгаалах шаардлагатай СББӨ-ийн жагсаалтад 7, Дэлхийн дурсамж хөтөлбөрийн Баримтат өвийн жагсаалтад 5, нийт 24 өвийг бүртгүүлж дэлхийн түвшинд хадгалж хамгаалах, сурталчлан дэлгэрүүлэх эрх зүйн үндсийг бүрдүүлэн ажиллаж байна.
Форумын үеэр Зүүн хойд Азийн хамтын ажиллагаа, бүс нутгийн ИТХ-н олон талт соёлыг хүндэтгэн үзэж, соёл, аялал жуулчлалын харилцааг гүнзгийрүүлэхийн зэрэгцээ цаашлаад боловсрол, ШУ-ны салбарын хамтын ажиллагааны цар хүрээ улам өргөжин тэлэх урт хугацааны хамтын ажиллагаа, найрсаг харилцааг бий болгох санамж бичигт гарын үсэг зурлаа.
Мөн форумд оролцогчид “Монгол соёл, өв уламжлалыг харуулсан үзэсгэлэн” болон “Бэсрэг наадам”-ыг үзэж сонирхсон.
Зүүн хойд Азийн ИТХ-ын дарга нарын 9 дэх удаагийн форумаар соёлын өвийг хадгалан хамгаалах, таниулан сурталчлах ажил бүс нутгийн түвшинд, нэн ялангуяа орон нутгийн байгууллага хамт олны оролцоотойгоор шинэ шатанд гарах эхлэл тавигдсан юм.
 “Зүүн хойд Азийн орон ИТХ-ын дарга нарын 10 дахь удаагийн форум”-ыг ОХУ-д зохион байгуулахаар шийдвэрлэлээ.
 Энэ сард аймгийн ИТХ-ын Тэргүүлэгчдийн X , ээлжит бус 4-р хуралдаан хуралдлаа.
ИТХ-ын Тэргүүлэгчдийн X хуралдаанаар:
Аймгийн  ИТХ-ын Тэргүүлэгчдийн ээлжит Аравдугаар хуралдаан 2018 оны 8 дугаар сарын 06-ны өдөр хуралдаж 3 асуудал хэлэлцэж 2 тогтоол батлаж,  хуралдааны тэмдэглэлээр 1 үүрэг өгөв. 
Үүнд:-
1. Аймгийн иргэдийн Төлөөлөгчдийн Хурлын Аравдугаар Хуралдааны тов тогтоож, хэлэлцэх асуудал батлах тухай асуудлыг хэлэлцээд аймгийн иргэдийн Төлөөлөгчдийн Хурлын ээлжит Аравдугаар хуралдааныг 2018 оны 10 дугаар сарын 11-ний өдрийн “Пүрэв” гарагт аймгийн Засаг даргын Тамгын газрын Хуралдааны танхимд хуралдуулж хуралдаанаар 2 асуудал хэлэлцэхээр тогтов. 
2. Аймгийн Засаг даргын өргөн мэдүүлсэн 2019 оны төсвийн төсөл, уг төслийг  боловсруулсан тухай асуудлыг хэлэлцээд аймгийн 2019 оны төсвийн төслийг дэмжиж, Сангийн яам, бусад холбогдох яамдад уламжлав.
Аймгийн 2019 оны төсвийн төслийг  хянуулж нэгтгүүлэх болон аймгийн иргэдийн Төлөөлөгчдийн Хурлын 11 дүгээр хуралдаан хүртэл төсвийн төслийг холбогдох яамдаар хянуулж, нэгтгүүлэхэд шаардагдах судалгаа, тооцоо, ялангуяа төсвийн хяналтын тооны хязгаараас давж буй зардлын шалтгаан, үндэслэл, тооцоо судалгааг нарийвчлан гаргаж, шаардлагатай эрх зүйн актыг нягтлан бүрдүүлж ажиллах, аймгийн 2019 оны төсвийн төслийг холбогдох яамдаар хянуулсан тоо, хэмжээг үндэслэн орлого нэмэгдүүлэх, зардал бууруулах талаар судалгаа тооцоо хийж  төслийг нягтлан боловсруулах, сум, аж ахуйн нэгж, байгууллагаар хийсэн төсвийн орлогын төрлийн дэлгэрэнгүй тооцоог нарийвчлан үзэх, өмнөх онуудад төсвийн орлого нэмэгдүүлэх талаар Төв аймаг дахь төрийн Аудитын газраас хийсэн дүгнэлт саналыг судлаж ашиглах, Засгийн газрын тогтоолоор шинэчлэн батлагдсан газрын төлбөрийн хэмжээг баримтлан 2019 оны газрын төлбөрийн тооцоог шинэчлэн хийх, “Мал, амьтны эрүүл мэндийн тухай” хуулийн 34 дүгээр заалтын дагуу шаардлагатай төлөвлөгөө, үнэ тариф, үйлчилгээний хөлс зэргийг боловсруулан зохих журмын дагуу батлуулж мал эмнэлгийн арга хэмжээний зардлыг нарийвчлан тооцох, аймгийн иргэдийн Төлөөлөгчдийн Хурлын Төлөөлөгчдийн үйл ажиллагааны зардал хүрэлцэхгүй байгаа нь тэдний ажилд сөргөөр нөлөөлж байгаад дүгнэлт хийж, Иргэдийн Төлөөлөгчдийн Хурлын зардлыг 10 сая төгрөгөөр нэмэгдүүлж тооцох, аймгийн нутагт дэвсгэрт олгогдсон ашигт малтмалын хайгуулын болон ашиглалтын тусгай зөвшөөрлийн тоо, судалгааг нарийвчлан гаргаж, төсвийн тооцоонд ашиглахад бэлэн болгох, орон нутгийн төсөв, Орон нутгийн хөгжлийн сангийн хөрөнгөөр 2019 онд хийгдэх хөрөнгө оруулалтын ажлын жагсаалтад зураг төсөл нь хийгдсэн, “Аймгийн Засаг даргын 2016-2020 оны үйл ажиллагааны хөтөлбөр”-т тусгагдсан зорилтуудыг хангахад чиглэсэн арга хэмжээг тусгаж, Төсвийн тухай болон Зөвлөлдөх санал асуулгын тухай хуулийн дагуу олон нийтээр хэлэлцүүлэх арга хэмжээ авахыг аймгийн Засаг даргад даалган “Аймгийн 2019 оны төсвийн төслийн тухай” тогтоолыг батлав.
3. Аймгийн 2018 оны төсвийн 2-р улирлын гүйцэтгэлийн тухай асуудлыг хэлэлцээд аймгийн 2018 оны төсвийн орлого нэмэгдүүлэх, батлагдсан зардлын хэмжээг чанд мөрдөх, хэмнэлттэй зарцуулах талаар эхний хагас жилд хийсэн ажлын үр дүн, ололт амжилтыг бататгаж шаардлагатай арга хэмжээг шуурхай авч хэрэгжүүлэх, аймгийн төсвийн орлогын 2 дугаар улирлын гүйцэтгэл, төсвийн орлогын талаарх судалгаа мэдээллийн сангийн материалд тулгуурлан төлөвлөгөөний биелэлт нь  хангагдаагүй байгаа орлогын төрлүүдэд судалгаа дүгнэлт хийж, шаардлагатай арга хэмжээ авах, төлөвлөлтийн үндэслэлийг сайжруулах талаар анхаарал хандуулж ажиллах, татварын 2017 оны өрийн барагдуулалтын байдалд дүгнэлт хийж, татварын байцаагч нарыг өртэй аж ахуйн нэгжүүдтэй нягт хамтран ажиллуулж, өрийг барагдуулах ажлыг эрчимжүүлэх, сум бүрээр татварын өр, түүний барагдуулалтын талаар мэдээ судалгаа гаргаж, дүгнэлт хийж, холбогдох арга хэмжээ авч ажиллах, Төсвийн өр үүсгэхгүй байх, орон нутгийн хөгжлийн сан, төсвийн шилжих үлдэгдлээс санхүүжүүлэн хэрэгжүүлж буй хөрөнгө оруулалтын ажлыг эрчимжүүлэх, ажлын явцад тавих хяналтыг сайжруулах, барилга, бүтээн байгуулалтын ажлыг урин дулаан цагт хийж дуусгах арга хэмжээ авч ажиллахыг аймгийн Засаг даргад даалгав.
Сумынхаа төсвийн орлогын төлөвлөгөөний хагас жилийн гүйцэтгэлд дүн шинжилгээ хийж, нэр төрлөөр нь биелүүлэх, 2019 оны төсвийн төсөлд тусгах орлогын төлөвлөгөөний үндэслэлийг сайжруулах, тогтоосон зарлагын хэмжээг чанд мөрдөж, хэмнэх талаар хийж буй ажил, үр дүнгийн байдалд үнэлэлт, дүгнэлт өгч шаардлагатай арга хэмжээ авч ажиллахыг сумдын иргэдийн Төлөөлөгчдийн Хуралд зөвлөн хуралдааны тэмдэглэлээр үүрэг өгөв. 
Тэргүүлэгчдийн ээлжит бус хуралдаанаар:
Аймгийн  ИТХ-ын Тэргүүлэгчдийн ээлжит бус 4-р хуралдаан 2018 оны 8 дугаар сарын 8-ны өдөр хуралдаж 4 асуудал хэлэлцэж 2 тогтоол батлан хуралдааны 2 тэмдэглэлээр  үүрэг өгөв.
Үүнд:
1. Аймгийн иргэдийн Төлөөлөгчдийн Хурлын даргын нөөц сан байгуулах тухай асуудлыг хэлэлцээд “Сан байгуулж, журам батлах тухай” тогтоолыг батлав.
2. “Сумдын ИТХ-ын хуралдааны баримт бичгүүдэд хяналт шинжилгээ үнэлгээ хийсэн дүн”-гийн тухай Хурлын Ажлын албаны мэдээллийг хэлэлцээд аймгийн Хурлын Ажлын албанаас ИТХ-ын хуралдааны материалтай танилцахад 2017 оны сумдын Хурлын хуралдааны баримт бичгийг 27 сумын 82 материал ирүүлсэн байна. 2017 онд сумын ИТХ-ын хуралдааны ирц 81.19 хувьтай, 2-4 удаа хуралдаж, 382 асуудал хэлэлцэн баталж, 394 тогтоол батлан гаргасан  байна. Хурлын баримт бичгийн стандарт, хадгаламжийн нэгж үүсгэх, Хурлын дотоод  төлөвлөлт үйл ажиллагаа, шийдвэрийн эрх зүйн үндэслэлийг хангаж, хороод нь идэвхитэй үйл ажиллагаа явуулсан зэрэг зарим сумдад ажлын ахиц байгаа ч сумын Хурлууд нь хууль тотгтоомж, Хурлын дүрэм болоод чиг үүрэгт хамраарах үйл ажиллагааг  үр дүнтэй хэрэгжүүлэх чиглэлээр хэрэгжүүлж буй ажил арга хэмжээнд нийтлэг дутагдлууд байсаар байна. 
Тухайлбал зарим тохиолдлод хэлэлцсэн асуудлаар тогтоол гаргаддаггүй, төсөл өргөн баригчаас өргөн мэдүүлсэн асуудал нь боловсруулалтын чанар тааруу байсныг сайжруулахгүй батлах, Хурлын Хороод хэлэлцэж буй асуудлаар дүгнэлт гаргаж хуралдаандаа мэдээлэх ажил тогтмолжоогүй, хууль эрх зүйн үндэслэл хангаагүй, бодлогын баримт бичгийн төлөвлөлт заалт арга хэмжээ, үр дүн тооцох хугацаа тодорхойгүй, аймаг, орон нутгаас батлан гаргаж буй бодлого шийдвэртэй уялдахгүй, хуралдааны баримт бичгийг архив, бичиг хэргийн стандартад бүрэн нийцүүлэн гаргадаггүй зэрэг дутагдал гаргаж байгаад сумдын нутгийн өөрөө удирдах болон захиргааны байгууллагууд дүн шинжилгээ хийж цаашид хууль тогтоомжийн хэрэгжилтийг бүрэн хангаж, тухайн орон нутгийн онцлогт тохирсон төлөвлөлт үйл ажиллагааг боловсронгуй болгох, эрхэлсэн ажилдаа хариуцлагатай хандаж ажил хэрэгч ажиллах шаардлагатай байгаа тул аймгийн иргэдийн Төлөөлөгчдийн Хурлын Тэргүүлэгчдийн 2017 оны 63 дугаар тогтоолын хэрэгжилтийг бүрэн хангаж, тайланг хагас, бүтэн жилээр сумын ИТХ-ын Тэргүүлэгчдийн хуралдаанаар хэлэлцүүлж, үр дүнг тооцон аймгийн иргэдийн Төлөөлөгчдийн Хурлын Ажлын албанд жил бүрийн 12 дугаар сарын эхний долоо хоногт багтаан ирүүлж байх, тухайн Хурал нь хэлэлцсэн асуудлаар заавал шийдвэр гаргаж байх, Хурлын Хороодын үйл ажиллагааг идэвхжүүлэх чиглэлээр журам боловсруулж мөрдөж ажиллах, төсөл өргөн баригч нь тухайн хэлэлцүүлэх асуудлын боловсруулалтын түвшинг чанар, стандартын шаардлага, хууль тогтоомжид нийцүүлэн Хурлын дүрэмд заасан цаг хугацаанд өргөн мэдүүлж Тэргүүлэгч, Төлөөлөгчдийг урьдчилан танилцах боломж нөхцөлөөр хангаж ажиллах, үйл ажиллагааны болон бодлого шийдвэрийн боловсруулалтыг хүрэх үр дүн, хугацааг нарийвчлан тооцож, Монгол Улсын Захиргааны ерөнхий хууль, Засгийн газрын 2017 оны 89 дүгээр тогтоол, Хууль зүйн сайдын 2016 оны “Нөлөөллийн шинжилгээ хийх аргачлал” А/222 дугаар тушаалын холбогдох заалтыг бүрэн хэрэгжүүлж ажиллах, архив, албан хэрэг хөтлөлтийн улсын стандартыг ханган ажиллаж үйл ажиллагаагаа эрчимжүүлэн үр дүнд хүргэж ажиллахыг сумдын иргэдийн Төлөөлөгчдийн Хурлын дарга, нарт зөвлөж, Засаг дарга, Нарийн бичгийн дарга нарт үүрэг болгов.
Сумдын иргэдийн Төлөөлөгчдийн Хурлын хуралдааны материалын бүрдэл, эмх цэгц, албан хэрэг хөтлөлтийн стандартыг  хангуулах талаар мэргэжил арга зүйн туслалцаа үзүүлэх, эрхэлсэн ажилдаа хариуцлагагүй хандаж, үүрэгт ажлаа хангалтгүй гүйцэтгэдэг, аймгийн Хурлын Ажлын албанаас өгсөн зөвлөмж ажлын чиглэлийг хэрэгжүүлдэггүй сумын иргэдийн Төлөөлогчдийн Хурлын Тэргүүлэгчдийн нарийн бичгийн дарга, холбогдох төрийн албан хаагч нарыг Төрийн албаны зөвлөлд хандан дүгнэлт гаргуулж, хариуцлага тооцож ажиллахыг аймгийн ИТХ-ын Ажлын албанд даалган “Сумдын иргэдийн Төлөөлөгчдийн Хурлын хуралдааны баримт бичигт хяналт шинжилгээ үнэлгээ хийсэн дүнгийн тухай” тогтоолыг батлав. 
	  8-р сард аймгийн ИТХ-ын дарга,  Ажлын албанд хандсан 9 албан бичиг ирснийг бүртгэн аймгийн ИТХ-ын дарга болон нарийн бичгийн даргад танилцуулан хариу өгөх шаардлагатай 2 бичгийн хариуг өгч ажилласан байна.
Аймгийн ИТХ-ын нарийн бичгийн даргад хандсан 1 өргөдөл ирснийг бүртгэн авч шийдвэрлэх шатандаа байна.
Аймгийн ИТХ-ын дарга, Хурлын Ажлын аймгийн Засаг дарга болон холбогдох албан байгууллагад 10 бичгийг гарган хүргүүлж ажилласан байна. 
Аймгийн ИТХ-ын Ажлын албанд  Лүн сумд ажлын тайлангаа ирүүлж ажиллаа.
 Лүн сумын ИТХ-ын Тэргүүлэгчидийн хурал 2 удаа хуралдаж  5 асуудал хэлэлцэж, 15 заалт бүхий 5 тогтоол баталсан байна. 
	 Сумын ИТХ-ын Тэргүүлэгчдийн ээлжит бус хурлаар ээлжит бус 08 дугаар хуралдааны тов тогтоосон байна. ИТХ-ын Тэргүүлэгчдийн 09 дүгээр хурлаар 4  асуудал хэлэлцжээ.
Уг хурлаар хөгжлийн бодлого төлөвлөлтийн тухай хуулийн 16 заалтын дагуу ээлжит 09 дүгээр хуралдааны тов зарлан Сумын эдийн засаг нийгмийг 2019 онд хөгжүүлэх үндсэн чиглэлийг батлан хэлэлцэхээр тогтсон байна. Хуралдааны тов зарлагдсантай холбогдуулан төлөөлөгчдөд хурлын зар, хэлэлцэх асуудлын төлөвлөгөөг хүргүүлэн хуралдааны бэлтгэл ажлыг хангасан байна. Лүн сумын ИТХ-ын ээлжит 09 дүгээр хурлаар Сумын аялал жуулчлалыг хөгжүүлэх хөтөлбөрийн хэрэгжилтийн явцын тайланг 52,2%-тай, Урианы жилийн ажлын төлөвлөгөөний хэрэгжилтийн явцын тайланг 72 % -тай  гэж дүгнэсэн байна. 
ИТХ-ын ээлжит бус 08 дугаар хуралдааныг 2018 оны 08 сарын 22-нд хуралдаж 2 асуудал хэлэлцэж 6 заалт бүхий 2 тогтоол гаргаж баталсан байна.  Түгээмэл дархацтай хайгуулын зөвшөөрөл хүссэн өргөдөлд санал авах тухай  асуудлыг хэлэлцэж дэмжих боломжгүй гэж шийдвэрлэн тогтоол гарган зохих газарт уламжилсан байна. Мөн гадаргын усны хамгаалалтын бүс тогтоох тухай асуудлыг хэлэлцэж 26.442.59 га-г тусгай хамгаалалтанд авсан байна. 
 	Тус сумын Өгөөмөр 2 дугаар багийн  малчидад бэлчээр ашиглалтын талаар 5 цагийн 2 удаагийн сургалт зохион байгуулж ажилласан байна.  
	1-р багийн БИНХ-д очиж тухайн багийн малчдад малчдын бэлчээр ашиглах бүлэг хэрхэн байгуулах талаар 2 цагийн сургалт зохион байгуулж , 7 бүлэг байгуулахад нь зохих журмын дагуу заавар зөвлөгөөг өгч ажилласанаас гадна 1,2,3 дугаар багийн БИНХ-д мэргэжил арга зүйн туслалцаа үзүүлж ажилласан байна.

